
Annotatsiya 

yechimlar” mavzusidagi V Respublika ilmiy-amaliy konferensiyasi materiallari 
jamlangan. Nashrda respublikaning turli oliy taʼlim muassasalari, ilmiy 

oʻrin olgan boʻlib, ular ijtimoiy-gumanitar, tabiiy, texnik va yuridik fanlarning 

Annotatsiya. Maqolada oʻzbek va qoraqalpoq adabiyotshunosligida bolalar adabiyoti, xususan, bolalar 
poemalari boʻyicha tadqiqotlarning yoʻnalishlari, ahamiyati haqida qisqacha tahlil va sharhlar keltirilgan. 
Kalit soʻzlar: bolalar poemalari, rivojlanish bosqichlari, bolalar adabiyoti. 

 
ANALYSIS OF RESEARCH ON CHILDRENʼS POEMS 
 
Tursinbaev Ilkham Polatbay ugli 
independent researcher of the Berdakh Karakalpak State University 
 
Annotation. The article provides a brief analysis and commentary on the directions and significance of research 
on childrenʼs literature, in particular, childrenʼs poems, in Uzbek and Karakalpak literary studies. 
Key words: childrenʼs poems, stages of development, childrenʼs literature. 

DOI: https://doi.org/10.47390/Ydif-Res5/No-11  

 

Bolalar adabiyotida poema janrining paydo boʻlishi va rivojlanishi murakkab va uzoq 

davom etadi. Bolalar adabiyotida poemalar asosan milliy xususiyatlar bilan birga koʻpincha, 

oʻzida taʼlim-tarbiyaviy mazmunni mujassamlashtiradi. Shuning uchun, bolalar adabiyotidagi 

poemalar haqida soʻz ketganda eng avvalo bu janrning shu tomoniga e’tibor qaratish talab 

etiladi. Сhunki bolalar adabiyotida poemalar bolalarning axloqiy va estetik rivojlanishini 

shakllantirishga qaratilgan. Ulardagi ijodiy gʻoya va obrazlar oʻquvchilarga ibrat boʻlishga, 

ularning dunyoqarashini kengaytirishga, umuminsoniy va milliy qadriyatlarning ahamiyatini 

anglashga qaratilgan. Shu bilan birga, poema janridagi asarlar koʻpincha, bolalarning maʼnaviy 

jihatdan kamol topishini taʼminlash, ularning ijodiy qobiliyatlarini rivojlantirish va aniq 

tasvirlar orqali tarbiya berishni maqsad qiladi. 

Oʻzbek adabiyotshunosligi bolalar adabiyoti masalalariga bagʻishlangan tadqiqotlar 

boʻyicha turkiy xalqlar adabiyotshunosligiga nisbatan yetakchilik qilmoqda. Unda bolalar 

adabiyotiga bagʻishlangan oʻquv qoʻllanmalaridan tashqari, bir necha nazariy masalalar 

adabiyotshunoslik aspektidan ham, adabiyot bilan folklorning bogʻliqligi aspektidan ham 

alohida eʼtiborga olinib, keng tarzda oʻrganildi. Xususan, oʻzbek bolalar adabiyoti boʻyicha 

darslik, oʻquv qoʻllanmalar, monografiyalar, ilmiy-publitsistik asarlar chop etildi [1]. Bulardan 

tashqari oʻzbek bolalar adabiyoti masalalari boʻyicha tadqiqotlarni bir necha yoʻnalishlarda 

ajratib koʻrsatish mumkin. Qator olimlar oʻzbek bolalar adabiyotidagi adabiy ertak janri, 

bolalar adabiyotida tanqidiy realizm, bolalar sheʼrlarida maʼnaviy masalalar, bolalar 

sheʼriyatida yumor-satirik obrazlar, bolalar adabiyotida yumor, obrazlar haqida tadqiqotlar 

olib borgan boʻlsa [2], yana bir qator ishlarda bolalar yozuvchi-shoirlarining yakka ijodi, 

ularning mahorati [3], boshqalarida oʻzbek bolalar adabiyoti xronologik jihatdan maʼlum bir 

mailto:ilhamtursinbaev74@gmail.com
https://doi.org/10.47390/978-9910-09-214-5/ydif-01

davrdagi rivojlanish tendensiyalari [4] keng tarzda oʻrganildi. Eng muhimi, bu tadqiqotlar 

orasida oʻzbek bolalar adabiyotidagi poemalar ham alohida tadqiqot obyektiga olingan [5]. 

T.Abduqulovning “70 yillar bolalar poemalari va folklor” nomli filologiya fanlari nomzodi 

ilmiy darajasini olish uchun yozilgan dissertatsiyasi (Toshkent, 1977) 1970 yillar oʻzbek 

bolalar adabiyotidagi poemalarning badiiy manbalari boʻlgan folklor asarlari bilan anʼanaviy 

aloqalarini maxsus oʻrganishga, X.Egamovning “Oʻzbek bolalar poemalarining tili va uslubi” 

(Toshkent, 1974) nomli filologiya fanlari nomzodi ilmiy darajasini olish uchun yozilgan 

dissertatsiyasi bolalar poemalarining kattalar adabiyotidagi poemalardan asosiy 

xususiyatlarini belgilovchi til va uslubiy oʻziga xosliklarini tahlil qilishga, M.Jumaboevning 

“Oʻzbek bolalar poemalaridagi ijobiy qahramon masalasi” nomli filologiya fanlari nomzodi 

ilmiy darajasini olish uchun yozilgan dissertatsiyasi (Toshkent, 1982) bolalar poemalaridagi 

qahramon obrazi va uning bolalar tarbiyasidagi ahamiyatini koʻrsatib berishga bagʻishlangan. 

Bu ishlar qoraqalpoq bolalar adabiyotidagi poemalarning oʻziga xos janr tabiatini, rivojlanish 

yoʻnalishlarini oʻrganishda maʼlum darajada metodologik ahamiyatga ega boʻldi. 

Qoraqalpoq adabiyotshunosligida bolalar adabiyotini oʻrganish biroz kechikib 

qolgandek tuyuladi. Bolalarga moʻljallangan asarlar qoraqalpoq yozma adabiyotida ham, xalq 

ogʻzaki adabiyotida ham juda koʻp. Ammo uning oʻrganilishini kattalar adabiyotining 

oʻrganilishi bilan taqqoslab boʻlmaydigan darajada past. 

Qoraqalpoq bolalar poemalari ham kattalar poemalari qatorida yaratilib, taqdim etib 

kelinmoqda. Lekin, shu vaqtgacha bolalar poemalari boʻyicha birorta maxsus tadqiqot ishi olib 

borilmadi. Bolalar poemalari bolalar adabiyoti boʻyicha olib borilgan tadqiqotlar tarkibida 

umumiy yoʻnalishda sharh mazmunidagina ishlandi. Bu ishlar jumlasiga  I.Qurbanbaev [6], 

T.Mambetniyazov [7], Z.Bekbergenova [8], S.Qazaqbaevlarni [9] taʼkidlash mumkin. Mazkur 

olimlarning ishlarida qoraqalpoq bolalar sheʼriyatida poemalarning janr xususiyati, poetikasi, 

badiiyati, uslubi boʻyicha maxsus oʻrganilmagan. 

Bu masalaga dastlabkilardan eʼtibor qaratgan I.Qurbonboev “Qoraqalpoq bolalar 

adabiyotining paydo boʻlishi va rivojlanishi” degan mavzuda 1971 yili filologiya fanlari 

nomzodi dissertatsiyasini himoya qildi. Keyinchalik bu ishini takomillashtirib bir necha bor 

monografiya holida e’lon qildi. Olim bolalar adabiyotidagi poema janriga alohida toʻxtamasa 

ham, poemalarning badiiy manbalari boʻlgan qoraqalpoq xalq eposlarining bolalar 

turmushida tutgan oʻrniga alohida eʼtibor qaratadi. Bu ish asosan xronologik usulda 

strukturalashtirilgan boʻlib, xalq ogʻzaki ijodidan boshlab 1990 yillargacha boʻlgan bolalar 

adabiyoti yozuvchi-shoirlarining ijodini tarixiy-adabiy kontekstda tizimlashtiradi. 

Monografiya oʻquv qoʻllanma tarzida tuzilgan.   Shuning uchun, bu ishda yozma adabiyotdagi 

bolalar adabiyoti janrlari alohida maxsus oʻrganilmasdan, yozuvchi-shoirlar ijodi misolida 

gʻoyaviy-tematik xususiyati va qisqacha mazmunini aytib berish bilan cheklangan. Bu oʻsha 

davrdagi siyosiy mafkuraning badiiy adabiyotni va adabiyotshunoslik ilmini siyosiy qurol 

sifatida foydalanishning taʼsiridir. Biroq, bu tadqiqotda shoir-yozuvchilar ijodida poemalar 

qachondan yaratila boshlangani, ularning gʻoyaviy-tematik yoʻnalishi, obrazlari va bolalar 

tarbiyasidagi ahamiyati haqida qimmatli ilmiy maʼlumotlar olish mumkin [6]. 

Qoraqalpoq bolalar adabiyotida poema janriga ilmiy jamoatchilikning eʼtiborini 

qaratgan olim T.Mambetniyazov boʻldi. U oʻzining “Qoraqalpoq bolalar poeziyasi va uning 

muammolari” (Nukus: Bilim, 1992) asarini toʻligʻi bilan qoraqalpoq bolalar adabiyoti 

masalalariga bagʻishlaydi. Bir necha bolalar shoirlarining ijodiga eʼtibor qaratadi, sheʼr va 

poemalarini sharhlaydi, badiiy tahlil qiladi.  Bu kitobdagi “Bolalar poemalari” degan maqolasi 

(118-136-betlar) qoraqalpoq bolalar adabiyotida poema janrini alohida oʻrganishga tortgan 

maqola boʻldi. Ushbu maqolada muallif qoraqalpoq bolalar poemalarining shakllanishiga 

qisqacha sharh qilgan va bolalar poemalari bilan tanishtirib oʻtgan.                           1920-1930 

yillardagi eng dastlabki poemalardan boshlab, 1980 yillargacha qoraqalpoq bolalar poemalari, 

ularning mavzulari, ayrim poemalarning qisqacha mazmunini aytib oʻtish va shoirlarning 

poema yozishdagi mahorati masalasi bilan chegaralanadi, ammo, bolalar poemalaridagi 

obrazlar tizimi, poemalarning badiiyligi, janr xususiyatlari boʻyicha chuqur nazariy xulosalar 

bermaydi.  Ish obzor xarakterga ega boʻlib, bolalar adabiyotida poemaning janr tabiati toʻliq 

ochib berilmagan. Olimning bundan boshqa asarlarida bolalar poemalari, bolalar shoirlarining 

ijodiga bagʻishlangan taqrizli maqolalarida mazmuni, goʻya-tematikasi, qahramon obrazlari 

doirasida tahlil qilingan [10]. 

Qoraqalpoq bolalar adabiyotini oʻrganishda Z.Bekbergenova ham oʻz tadqiqotlari bilan 

ishtirok etib kelmoqda. Uning “Bola tili bol...” (1997) va K.Palimbetov muallifligidagi “Bolalar 

adabiyoti” (2012) kasb-hunar kollejlari uchun darsligida qoraqalpoq bolalar adabiyoti 

vakillari ijodiga umumiy yoʻnalishda sharhlar qilinib, ayrim asarlar tahlilga tortiladi. 

Bularning ichida bolalar uchun poema yozgan shoirlarning ijodini tanishtirish jarayonida 

ayrim poemalarining gʻoyaviy-tematik xususiyatlari va bolalar tarbiyasida tutgan oʻrni, 

obrazlari haqida qimmatli fikrlar oʻrin oladi [8]. 

Xulosa qilib aytganda, bolalarga adabiyotida poema janri yuzasidan yetarlicha ijodiy 

tajribalar mavjud. Ayniqsa, mustaqillikdan keyingi davrda bolalar poemalari janriy jihatdan 

mukammallashdi. Ammo, bolalar adabiyotidagi poemalarning tadqiq qilinishi yetarlicha 

emasligi yuqoridagi tahlillardan maʼlum boʻldi. 

